
Peny6nuka Makeponmja PENYBMMKA MAKELOHMIA
BIIARA HA PENYE/VKA MAKE[OHUJA 0BUAHY
Bp.19-5147/1 A MAKEIOHMJA
13.10.2009 roanka njr
Ckonje

[10 NPETCEAATENIOT HA COBPAHUETO HA
PEMYBNMKA MAKEJOHUJA

CKONJE

Bpa ocHosa Ha uneHoT 91, anuweja 2 Of Yctasor Wa PenyGnuka Makeonnja n
uneHoswTe 132 u 137 of [lenosHukoT Ha CoGpanmero ka Penybnuka MakeaoHuja,
Branara Ha Peny6nka MaxeRoHvja Bu nopHecyea [IpSANOr-3akoH 3a UMEHyBare n
AONONHyBatbe Ha 3aKOHOT 33 CRIOBOACH MPUCTaN AC MHCHOPMALIMM OF [aBEH KapaKTEP,
LT 10 YTBPAY Ha CeaHULaTa, OpXaKa Ha 10.10.200 roguHa

3a npercrassmun Wa Briapata Ha PenyGnuka Makegowwja o CoBpawreto ce
onpeaeneHn Muxajno Makesckn, MUHUCTep 33 npasa w VIGpaxam VGpaxumu,
3AMEHAK HA MAHUCTEPOT 3a Npasaa, a 3a nosepeduus Bunjana Bpukocka-
BoLUIKOBCIM, ApXaBEH cexpeTap B0 MUHCTEPCTBOTO 33 NpaBAa  3aropka THOKOBCKA,
pakoopuTeN Ha CeKTop B0 MYHUCTEPCTBOTO 33 MpasAa.

NPETCEOATEN HA BIIAIATA HA
PEMYBJIMKA MAKELOHUJA

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Уставот на Република Македонија го гарантира правото на слободен пристап до информациите, слободата на примање и пренесување на информации, како едно  од основните слободи и права на човекот и граѓанинот. Тоа подразбира дека граѓаните имаат право на пристап до сите документи и информации за да можат да ги знаат ставовите и одлуките кои влијаат врз креирањето на политиката, која пак од своја страна, влијае врз квалитетот на нивниот живот со правните дејства на создадените документи. Токму поради тоа, во 2006 година беше донесен Законот за слободен пристап до информации од јавен карактер, („Сл.весник на Република Македонија“ бр. 13/2006) како правен акт со кој се реализира начелото на транспарентност на работата на јавната администрација во Република Македонија, а се изврши и усогласување со европското законодавство. 

Правото на транспарентност во работата на органите на државната управа е утврдено со Законот за организација и работа на органите на државната управа, („Сл.весник на Република Македонија“ бр. 58/2000; 44/2002 и 82/2008) според кој органите на државната управа своите надлежности утврдени со закон ги извршуваат врз основа на начелата на законитост, одговорност, ефикасност, економичност, транспарентност, еднаквост и предвидливост. 

Слободниот пристап до информации и транспарентноста во работата се поврзани и со органите на локалната самоуправа, чија работа е регулирана со Законот за локалната самоуправа, а според кој органите на општината, комисиите на советот и јавните служби основани од општините се должни, без надоместок да ги информираат граѓаните  за својата работа, како и за плановите и програмите кои се од значење за развојот на општината, на начин утврден со Статутот.

Во изминатиов период од донесувањето на Законот и неговата имплементација се констатираа одредени недостатоци, правни празнини, нејаснотии и непрецизности кои оставаа простор за двосмисленост и различно толкување во решавањето на конкретни ситуации. Наедно се забележа дека Законот не е усогласен со некои системски закони во државата, пред се, со Законот  за општата управна постапка  и  Законот  за прекршоците, кои во однос на Законот за слободен пристап до информации од јавен карактер имаат својство на lex specialis при што е согледана неопходноста од додефинирање на статусот и правната положба на Комисијата за заштита на правото на слободен пристап до информации од јавен карактер, како орган задолжен да го применува и следи имплементирањето на Законот.
II. ЦЕЛИ, НАЧЕЛА И ОСНОВНИ ПРИНЦИПИ

Предлогот на Законот чии изменувања и дополнувања се предлагаат се заснова врз истите начела на кои се заснова Законот за слободен пристап до информации од јавен карактер. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Законските одредби чие донесување се предлага имаат   фискални имликации врз  Буџетот на Република Македонија.

IV. ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ; ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Законските одредби ќе предизвикаат фискални импликации во Буџетот на Република Македонија, затоа што со измените се предвидува зајакнување на капацитетот на Комисијата за заштита на правото на слободен пристап до информации од јавен карактер, и освен претседателот и неговиот заменик кои досега својата функција ја извршуваа професионално, се предлага и останатите три члена на Комисијата да ја извршуваат функцијата професионално.Покрај тоа се предлага со Секретаријатот на Комисијата да раководи Генерален секретар, што воедно претставува и усогласување со Законот за државните службеници.
ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СЛОБОДЕН ПРИСТАП ДО ИНФОРМАЦИИ ОД ЈАВЕН КАРАКТЕР
Член 1

Во Законот за слободен пристап до информации од јавен карактер („Службен весник на Република Македонија“ бр.13/06 и бр.86/08) во член 1 ставот (1) се менува и гласи:

„(1) Со овој закон се уредуваат условите, начинот и постапката за остварување на правото на слободен пристап до информациите од јавен карактер со кои располагаат органите на државната власт и други органи и организации утврдени со закон, органите на  општините, градот Скопје и општините во градот Скопје,  установите и јавните служби, јавните претпријатија,  правни и физички лица што вршат јавни овластувања, утврдени со закон (во натамошниот текст: иматели на информации). “ 

Член 2

Во член 3  алинеите 1 и 2 се менуваат и гласат:

„- „иматели на информации“ се органите на државната власт и други органи и организации утврдени со закон, органите на  општините, градот Скопје и општините во градот Скопје, установите и јавните служби, јавните претпријатија,  правни и физички лица што вршат јавни овластувања, утврдени со закон,
-„информација од јавен карактер“ е информација во која било форма што ја создал или со која располага имателот на информацијата согласно со неговите надлежности (во натамошниот текст: информација).“ 

По алинејата 4 се додаваат две нови алинеи 5 и 6  кои гласат:

„- „службено лице“ е лице вработено кај имателот на информации назначено со акт на одговорното лице,  кое посредува со информациите од јавен карактер што ги создал или со кои располага имателот на информации согласно со неговите надлежности. 

„- „тест на штетност“ е задолжителна постапка која ја спроведува имателот  на информацијата, пред да го одбие пристапот согласно член 6 од овој закон, а со која ги проверува последиците врз интересот кој се заштитува, односно јавниот интерес што би се постигнал со објавување на информацијата.“
Член 3
Во членот 5 зборот „одговорното“ се заменува со зборот „службеното.“
Член 4
Во член 6 во став (1) точката 8)  се брише.

Точката 9) станува точка 8).

Ставот (3) се менува и гласи:

„(3) По исклучок од ставот (1) на овој член имателите на информации ќе одобрат  пристап до информација, по задолжително спроведениот тест на штетност со кој ќе се утврди дека со објавувањето на таквата информација последиците врз интересот кој се заштитува се помали од јавниот интерес утврден со закон што би се постигнал со објавувањето на информацијата.“
Член 5
Во член 10 во став (1) во алинејата 4, по зборовите „се однесуваат на“ се додаваат зборовите: „актите  од“.

Во алинејата 6, зборот „за“ се заменува со зборот „од“.

По ставот  (2) се додава нов став  (3) кој гласи:

„(3) Како начини за информирање на јавноста за својата работа, имателите на информации е потребно:

-  да ги објават законските и подзаконските акти на официјалната веб страницата на институцијата;
- да издаваат соопштенија до јавноста за работи преземени од нивна страна во согласност со законските надлежности ;
- да објавуваат статистички податоци за својата работа;
- да ги објават извештаите за работата кои ги поднесуваат до органите надлежни за спроведување контрола и надзор; и 
- на друг начин предвиден со закон да ги направат достапни сите информации од јавен карактер.“
Член 6
Во член 13 во ставот ( 2) зборот „десет“ се заменува со зборот „пет“. Во ставот (3) зборовите: “службена белешка“ се заменуваат со зборот “заклучок“.

По ставот (3) се додава нов став (4), кој гласи:

„(4) Против заклучокот од став (3) на овој член, барателот на информација има право на жалба до Комисијата за заштита на правото на слободен пристап до информации од јавен карактер.„

Ставот  (4) станува став (5). 
Член 7
Во член 16 во ставот (1) зборовите:  „Видот и“ се бришат.

По ставот (1) се додава нов став (2), кој гласи: 

„(2) Барањето се поднесува на образецот од став (1) на овој член или во друга форма и на начин согласно член 12 став (1) од овој закон.“
Ставовите (2), (3), (4) и (5) стануваат  ставови (3), (4), (5) и (6).

Член 8
Во насловот на точката 6 пред членот 17 зборовите: „и одбивање“ се бришат.

Член 9
Во член 17 по ставот (3) се додава нов став (4), кој гласи: 
„(4) Против заклучокот за запирање на постапката дозволена е жалба до Комисијата за заштита на правото на слободен пристап до информации од јавен карактер “, 
По ставот (4), кој станува став (5) се додава нов став (6), кој гласи: 
„(6) Против решението за отфрлање на барањето дозволена е жалба до Комисијата за заштита на правото на слободен пристап до информации од јавен карактер.“
Член 10
Во член 18 во ставот (1) зборот „десет“ се заменува со зборот „три“.
Член 11 

Во член 21 во  ставот (2)  по зборовите: „ако е поповолно“ се додаваат  зборовите „за барателот“.

Член 12
Во член 22 ставот (3) се менува и гласи:

„(3) Ако имателот на информацијата не постапи  во  рокот  од став  (1) на овој член, барателот на информацијата може да поднесе жалба до Комисијата за заштита на правото на слободен пристап до информации од јавен карактер.“
Член 13
Во член 24 по ставот  (4) се додава нов став (5), кој гласи:

„(5) Ако имателот на информацијата не одговори на повторното

барање на барателот на информацијата, по истекот на рокот утврден
со став (4) на овој член, барателот на информација може да поднесе

жалба до Комисијата за заштита на правото на слободен пристап до

информации од јавен карактер.“
Член 14
Во член 26 во ставот (2) зборовите: “барателот писмено се известува“ се    

заменуваат со зборовите  „имателот на информацијата со заклучок ќе ја прекине постапката“. 
По ставот (2) се додава нов став (3), кој гласи:

“(3) Против заклучокот од став (2) на овој член, барателот на информација може да поднесе жалба до Комисијата за заштита на правото на слободен пристап до информации од јавен карактер.“
Член 15
Во член 28 во ставот (2) по зборот „закон“ се става точка и зборовите до крајот на реченицата се бришат. 
Ставот (4) се менува и гласи:

“(4) Ако Комисијата за заштита на правото на слободен пристап до информации од јавен карактер  во рокот од став (3) на овој член не донесе решение по жалбата на барателот против првостепеното решение, а не го донесе ниту во рок од седум дена по повтореното барање, барателот може да поведе управен спор.“
Член 16
Во член 30 ставот (1) се менува и гласи:

„(1) Комисијата за заштита на правото на слободен пристап до информации од јавен карактер (во натамошниот текст КОмисијата) е независен државен орган, кој работи и донесува одлуки во согласност со  надлежностите утврдени со овој закон.“

По ставот (2) се додава нов став (3) кој гласи:

„(3) Комисијата има својство на правно лице“.

Член 17
Член 31 се менува и гласи:

„(1) Комисијата е составена од претседател, негов заменик и три члена, кои функцијата ја извршуваат професионално со мандат од пет години и со право за повторен избор.

(2) Претседателот, заменикот и членовите ги именува и разрешува Собранието на Република Македонија по предлог на Комисијата за прашања на изборите и именувањата 

(3) Собранието на Република Македонија објавува јавен конкурс за избор на претседател, заменик и членови на Комисијата. Комисијата за прашања на изборите и именувањата на Собранието на Република Македонија подготвува предлог на листа од кандидатите за претседател, заменик и членови на Комисијата и ја доставува до Собранието на Република Македонија. 
(4)За претседател на Комисијата се именува лице државјанин на Република Македонија, со високо образование,  осум години работно искуство во областа на информирањето и правните работи, како и да не е член на орган на политичка партија.

(5)За заменик на претседателот се именува лице државјанин на Република Македонија, со високо образование, шест години работно искуство, од кои три години во невладиниот сектор и да не е член на орган на  политичка партија.
(6)За член на Комисијата се именува лице државјанин на Република Македонија, со високо образование, пет години работно искуство во 
областа на пристапот до информации од јавен карактер и да не е член на орган на политичка партија.

(7)Претседателот ја раководи, ја застапува и ја преставува Комисијата.“

Член 18
По членот 31 се додава нов член 31-а, кој гласи:





„Член 31 -а

(1) Функцијата на претседателот, на заменикот и на член на Комисијата им престанува пред истекот на мандатот:

- ако престане еден од условите утврдени во членот 31 од овој закон;
- по лично барање;
- поради исполнување услови за старосна пензија утврдени со закон;
- поради смрт;  
- ако со правосилна одлука му е изречена забрана за вршење на професија, дејност или должност; и
- ако Комисијата за прашања на изборите и именувањата на Собранието на Република Македонија го прифати предлогот на Комисијата за разрешување на претседателот, неговиот заменик или на член на Комисијата поради нестручно и несовесно вршење на функцијата, а предлогот го донела Комисијата со мнозинство гласови на Комисијата.
(2) Ако на претседателот, неговиот заменик или на член на комисијата им престане функцијата пред истекот на мандатот согласно став (1) на овој член, во рок од три месеци се избира претседател, негов заменик и член на Комисијата согласно член 31 од овој закон. 
(3) Мандатот на лицата од став (2) на овој член трае до истекот на мандатот на Комисијата.“
Член 19
Во член  32   во алинејата 11 зборовите: “статут, како и други“ се бришат. По алинејата 11 се додава нова алинеја 12, која гласи:
„ - врши промоција на правото на слободен пристап на информации од јавен карактер“.
Член 20
Во членот 33 пред зборот:„Комисијата “се става бројот (1), “ а  реченицата „Начинот на работа и одлучување се уредуваат со Статутот за кој согласност дава Собранието на Република Македонија.“ се брише.  
По  ставот  (1)  се додава нов став  (2),  кој гласи:

“(2) Комисијата работи и одлучува со мнозинство од вкупниот број членови.“
Член 21
Насловот на точката 5 се менува и гласи: „Секретаријат“

Член 22
Член 34 се менува и гласи:

„(1) За вршење на стручните, административните и техничките работи на Комисијата се формира Секретаријат како стручна служба на Комисијата.

(2) Со Секретаријатот раководи Генерален секретар кој го именува и разрешува Комисијата.

(3) Генералниот секретар и вработените во Секретеријатот имаат статус на државни службеници.“
Член 23
Во членот  35 зборот „надлежниот“ се заменува со зборот „Управниот“.

Член 24
Во член 37 ставот (2) се менува и гласи:

„(2)  Извештајот од ставот (1) на овој член  содржи: 

- податоци за службените лица задолжени за посредување на информации кај имателите на информации; 

- број на поднесени барања; 

- број на позитивно одговорени барања; 

- број на одбиени барања со наведување на причините за секое одбиено барање; 

- број на вложени жалби против првостепени одлуки (решенија и заклучоци) на имателите на информации, со опис на одлуката како и со наведување на причините за донесената одлука во случај на повторно одбивање на бараната информација; 

- број на усвоени жалби со одлука на Комисијата;
- број на преиначени првостепени одлуки по постапување на Комисијата;
- број на одбиени жалби од Комисијата и причини за нивно одбивање;
- број на отфрлени жалби од Комисијата и причини за нивно отфрлање;
- број на случаи на молчење на Комисијата;
- број на барања за поведување прекршочна постапка и поведени прекршочни постапки;
- број и видови на изречени прекршочни санкции;
- број на поведени управни спорови против конечната одлука на Комисијата ; и
-  број  и список на донесени судски одлуки во кои тужбата на барателот во управниот спор е позитивно решена, како и наведување на причините на кои се темели одлуката на надлежниот суд. 
Член 25
Во членот 38 зборовите: „во државна администрација“ се заменуваат  со зборовите:  „кај имателот на информации.“

Член 26
Насловот на Глава IX се менува и гласи: „IX  ПРЕКРШОЧНИ ОДРЕДБИ“

Член 27


Членот 39, се менува и гласи:
„Глоба во износ од ​​​​​​​​​​​​​​​​​​​​​​1000 до 2000 евра во денарска противвредност за прекршок ќе му се изрече на одговорното лице кај имателот на информацијата доколку не постапи во согласност со членот 2 став (2) од овој закон.“
Член 28
Членот 40, се менува и гласи:
„Глоба во износ од 1000 до​​​​​​​​​​​​​​​​​​​​​​ 1500 евра во денарска противвредност за прекршок ќе му се изрече на одговорното, односно службеното лице кај имателот на информацијата кој ќе даде податоци во спротивност со членот 6 став (1) на овој закон, а поради тоа настанала штета за барателот, за јавноста или интересот кој се заштитува со таа информација.“ 

Член 29 

Членот 41, се менува и гласи:
„Глоба во износ од 300 до ​​​​​​​​​​​​​​​​​​​​​500  евра во денарска противвредност за прекршок ќе му се изрече на одговорното лице кај имателот на информацијата кој нема да определи службено лице надлежно за посредување при остварувањето на правото на слободен пристап до информации согласно со член 8 став (1) и став (2) од овој закон.“  

Член 30
Членот 42, се менува и гласи:
„Глоба во износ од ​​​​​​​​​​​​​​​​​​​​​​500 до 800 евра во денарска противвредност за прекршок ќе му се изрече на одговорното лице кај имателот на информации кој нема да ја води и ажурира евиденцијата на информации со кои тој располага и нема да ги објавува на соодветен начин, достапен на барателот, согласно со членот  9 од овој закон.“  

Член 31
Членот 43, се менува и гласи:

„(1) Глоба во износ од ​​​​​​​​​​​​​​​​​​​​​​500 до 1000 евра во денарска противвредност за прекршок ќе му се изрече на одговорното лице кај имателот на информации ако не обезбеди за барателите простории за увид во бараните информации согласно со член 11од овој закон.“ 

(2) Глоба во износ од ​​​​​​​​​​​​​​​​​​​​​​300 до 500 евра во денарска противвредност за прекршок ќе му се изрече на службеното лице за посредување со информации кај имателот на информации ако   на барателите не им укажува помош при барањето на информациите во согласност со член 11 од овој закон.“ 

Член 32
Членот 44 се менува и гласи:

„Глоба во износ од ​​​​​​​​​​​​​​​​​​​​​​300 до 500 евра во денарска противвредност за прекршок ќе му се изрече на службеното лице за посредување со информации кај  имателот на информацијата доколку во предвидениот рок неосновано не ја посредува информацијата согласно со член 21 од овој закон. 

Член 33
Членот 45, се менува и гласи:
„ Глоба во износ од ​​​​​​​​​​​​​​​​​​​​​​500 до 800 евра во денарска противвредност ќе му се изрече на одговорното лице кај имателот на информацијата кое нема да подготви годишен извештај за спроведување на овој закон и кое нема да го достави до Комисијата согласно со членот 37 од овој закон.“ 

Член 34
По членот 45 се додаваат два нови члена  45 –а и 45 –б,  кои гласат:

„Член 45 -а

Глоба во износ од 300​​​​​​​​​​​​​​​​​​ до 500  евра во денарска противвредност за прекршок ќе му се изрече на одговорното, односно службеното лице кај имателот на информацијата доколку наплати пристап до бараната информација спротивно на член 10 став (2) од овој закон.

Член 45 -б
„(1)За прекршоците утврдени со овој закон прекршочната постапка ја води и прекршочни санкции изрекува надлежниот суд.
(2)Пред поднесување на Барање за покренување на прекршочна постапка до надлежниот суд се врши порамнување, согласно Законот за прекршоци.“

ПРЕОДНИ И ЗАВРШНИ ОДРЕДБИ

Член 35
Претседателот, заменикот и членовите на Комисијата, именувани согласно Законот за слободен пристап до информации од јавен карактер („Службен весник на Република Македонија“ бр.13/06 и бр. 86/08) продолжуваат со работа до истекот на мандатот за кој се именувани.

Член 36
Поднесените барања за пристап до информации од јавен карактер пред отпочнувањето на примената на овој закон ќе се завршат согласно Законот за слободен пристап до информации од јавен карактер („Службен весник на Република Македонија“ бр.13/06 и бр. 86/08)

Член 37
Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да  се применува од 1 јуни 2010 година.
ОБРАЗЛОЖЕНИЕ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СЛОБОДЕН ПРИСТАП ДО ИНФОРМАЦИИ ОД ЈАВЕН КАРАКТЕР
I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ
   Со Законот за слободен пристап до информации од јавен каркатер чии измени се предлагаат се остварува уставното начело со кое се гарантира слободниот пристап до информациите, слободата на примање и пренесување на информациите, како и обезбедување јавност и отвореност во работата на имателите на информации, а се со цел овозможување остварување на правото на пристап до информации од јавен карактер за физичките и правни лица. Со предложените решенија се допрецизираат и доуредуваат подделни одредби од Законот, а исто така се врши усогласување со Законот за општата управна постапка, ЗАконот за управните спорови, Законот за прекршоците и Законот за државните службеници, кои во однос на Законот за слободен пристап до информации од јавен карактер имаат својство на lex specialis. 
Со членот 1 се менува членот 1 став (1) од Законот и се врши правилен редослед на субјектите кои располагаат со информации од јавен карактер, бидејќи веднаш по органите на државната власт, се наведуваат „и други установи и институции утврдени со закон“. Имено, органите на државната власт не се установи, и во продолжение, се наведуваат „органите на општините и градот Скопје и општините на градот Скопје“ и по нив се додава формулацијата „јавни установи и служби“. Понатаму, установите согласно Законот за установите од 2005 година, можат да бидат јавни, приватни и мешовити во зависност од тоа кој е нивни основач, но сите тие вршат јавна дејност, вршат јавна служба и затоа мораат да бидат потполно изедначени во поглед на обврската да обезбедат пристап до информациите за вршењето на нивната дејност до сите заинтересирани граѓани. Оттука, само зборот „установи“ без нагласување на јавните установи и служби е сосема доволно да биде употребен во законскиот текст.
    Со членот 2 се менува членот 3 од Законот. Со измените се прецизира дека информација од јавен карактер е и онаа со која располага имателот согласно неговите надлежности, иако тој не ја создал. Исто така со измените се прецизира дека  „службено лице“е лице вработено кај имателот на информации и се 
назначува со акт на одговорното лице. Се воведува задолжителност во спроведувањето на постапката „тест на штетност“ пред да биде  одбиен пристапот согласно член 6, а со која имателот ги проверува последиците врз интересот кој се заштитува, односно јавниот интерес што би се постигнал со објавување на информацијата.
Со членот 3 се менува членот 5 и зборот „одговорно“ се заменува со зборот „службено“ поради тоа што за граѓаните е важно да имаат информација кое е лицето што посредува во остварувањето на нивното право на пристап до информација од јавен карактер.
Со членот 4 се менува членот 6 став (1) од Законот со тоа што се брише точка 8, а се менува и став (3). Точката 8 се брише, поради тоа што Република Македонија со ратификувањето на Архуската спогодба прифаќа дека секоја информација што се однесува на заштитата на животната средина е од јавен карактер. Последниот став од чл. 6 предвидува дискреционо право на имателот на информацијата, кое е прешироко формулирано и мора попрецизно да се уреди. Имено, јавниот интерес може да биде утврден само со закон, а согласно оваа одредба евентуалното  отстапување од законски утврдениот јавен интерес е оставено на дискреционата оценка на секој имател на информации.
Со членот 5 се менува членот 10 од Законот во насока на прецизирање на поимите, а се утврдуваат и набројуваат начините за запознавање на јавноста со работата на имателите на информации.
Со членот 6 се менува членот 13 од Законот. Со предложените измени се усогласува начинот на постапување на имателите на информации утврден во Законот за слободен пристап до информации од јавен карактер со правилата на општата управна постапка кога станува збор за остварување на правата на граѓаните. Во постојниот текст на Законот за слободен пристап до информации од јавен карактер утврдена е можност имателот на информација да одговори негативно на барањето на странката и тоа да го стори со службена белешка. Од друга страна, согласно чл.128 од Законот за општа управна постапка, барањето на странка се одбива само со заклучок на надлежниот орган. Службената белешка воопшто не е предвидена како посебен вид акт, документ односно писмено што се издава во текот на управната постапка, ниту пак е предвиден правен лек против таквата белешка за заштита на правата на граѓаните. 
Законот за општата управна постапка предвидува дека против заклучокот за одбивање на барањето на странка е допуштена посебна жалба. Овие задолжителни елементи на управната постапка со предложената измена во Законот за слободен пристап до информации од јавен карактер стануваат задолжителен начин на работа за сите иматели на информации.
Со членот 7 се менува членот 16 од Законот, а поради усогласување на обврската предвидена во постојниот чл. 16 ст. 1 со одредбата предвидена во чл.12 ст.1 од Законот за слободен пристап до информации од јавен карактер каде е предвидено дека барањето може да биде поднесено и усно. Исто така, оваа одредба е во спротивност и со Законот за општата управна постапка во кој не се предвидува никаква форма за барањата на странките. 

Со членот 8 се  менува насловот на точка 6 од четвртата глава на Законот. Корегирањето на насловот е потребно заради негово усогласување со содржината на одредбата, во која не станува збор за одбивање на барањето. Во став 3 од чл. 17 се регулира прашањето за запирање на постапката со заклучок, а во став 4 од чл. 17 се утврдува состојба која означува отфрлање (а не одбивање, што е суштински различно) на барањето.

Со членот 9 се менува  членот 17 од Законот и се врши усогласување со Законот за општата управна постапка. Согласно чл. 135 ст. 2 од Законот за општата управна постапка: „Одделно дејствие или пропуштање на странката може да се смета како нејзино откажување од барањето само кога тоа е определено со закон“. Законот за општата управна постапка, исто така во чл. 134 ст 5 предвидува дека „Против заклучокот со кој се запира постапката е допуштена посебна жалба“. Бидејќи правото на жалба во овие случаи претставува општо правило според ЗОУП, потребно е ова право за граѓаните (баратели на информации) да биде утврдено и во Законот за слободен пристап до информации од јавен карактер.

Со членот 10 се менува дел од членот 18 од Законот со што се скратува времето за постапката при препраќање на барањето.

Со членот 11 се вршат корекции во член 21 од Законот, односно се овозможува поповолна состојба за барателот и му се укажува дека бараната информација е веќе објавена.

Со членот 12 се менува членот 22 од Законот со што се укинуваат роковите за поднесување на жалба од страна на барателите во случаи на молк на администрацијата.
Со членот 13 се менува членот 24 од Законот во насока на усогласување на Законот за слободен пристап до информации од јавен карактер со начелото на двостепеност, односно правото на жалба како уставно начело, а и како основен принцип на управната постапка согласно со Законот за општата управна постапка. На овој начин на странката која побарала дополнителна информација од имателот на информации, а не и било одговорено во рокот утврден во чл. 24 ст. 4 и се овозможува правото на жалба поради молчење на администрацијата.
Со членот 14 се менува членот 26 од Законот со цел поголема заштита на правата на барателите на информации во случаи кога имателот на информација не располага со бараната информација. Тој наместо писмено известување, потребно е да донесе заклучок за таквата состојба, против кој странката ќе има право на жалба.

Со членот 15 се менува членот 28 од Законот  заради усогласување на Законот за слободен пристап до информации од јавен карактер со Законот за општата управна постапка, особено во делот со кој се регулираат случаите на молчење на администрацијата, а се утврдува и право на поведување управен спор со тужба до Управниот суд во случаите на молчење на второстепениот орган – Комисијата за заштита на правото за слободен пристап до информации од јавен карактер.

Со членот 16 се менува членот 30 и со него се прецизира статусот на Комисијата за заштита на правото за слободен пристап до информациите од јавен карактер како независен државен орган со својство на правно лице.

Со членот 17 се менува членот 31 од Законот во насока на намалување на партиските и политички влијанија при изборот на членовите на Комисијата за заштита на правото за слободен пристап до информациите од јавен карактер. Затоа за постапката за бирање на членовите се утврдуваат прецизни критериуми по пат на распишување јавен конкурс од страна на Собранието за сите заинтересирани лица кои ги исполнуваат законските услови и критериуми.
Со членот 18 се додава нов член 31 –а со кој се оди во насока на целосно изземање на изборот на членовите на Комисијата од  извршната власт со воведување на конкурс и објективни критериуми за избор, а причините за престанок на мандатот на член на Комисијата се објективизираат и се отстранува можноста за партиски и политички влијанија и притисоци.
Со членот 19 се менува членот 32 од Законот без обврската за Комисијата за донесување на статут, а се додава и нова алинеја во надлежноста на Комисијата.
Со членот 20  се менува членот 33 и со него се усогласува овој член со членот 32 од Законот.

Со членовите 21 и 22 се менува називот на точката 5 и членот 34 од Законот, бидејќи се предлага формирање на Секретаријат со кој ќе раководи генерален секретар, што претставува 0усогласување со последните измени на Законот за државни службеници, согласно кои решенија во Комисијата е утврдено формирање на Секретаријат со кој ќе раководи генерален секретар.
Со членот 23 се менува членот 35 од Законот и со него се утврдува дека тужбите против решението на Комисијата се поднесуваат до Управниот суд.

Со членот 24 се менува членот 37 став (2) и се прецизира содржината на извештаите што треба да ги подготват имателите на информации.
Со членот 25 се менува членот 38 од Законот и се проширува опфатот на Законот и за вработените што не се опфатени со поимот „државна администрација“.

Со членот 26 се менува називот на  глава IX кој сега гласи „Прекршочни одредби“ заради усогласување со Законот за прекршоците, а истото се однесува и на членовите 27,28,29, 30,31,32 ,33 и 34 содржани во оваа глава.
Новина е членот 34 со кој се утврдува дека надлежен орган за прекршоците е судот.
Со членовите  35, 36 и 37 како Преодни и завршни одредби се определува дека Претседателот, заменикот и членовите на Комисијата продолжуваат со работа до истекот на мандатот за кој
се избрани, влегувањето во сила на овој закон и неговата примена од први јуни 2010 година.
II.   МЕЃУСЕБНА  ПОВРЗАНОСТ НА РЕШЕНИЈАТА

       СОДРЖАНИ  ВО ПРЕДЛОЖЕНИТЕ ОДРЕДБИ



Решенијата  што се предлагаат со одредбите  од Законот со кој треба да се измени и дополни постојниот Закон  за  слободен пристап до информации од јавен карактер  имаат за цел  да се создаде појасна  и применлива  правна регулатива што е во функција на зголемување на транспарентноста во работата на органите на државната управа и јавната админ истрација во целина, како и усогласување на одредбите од Законот со оние од Законот за општата управна постапка, Законот за управните спорови, Законот за прекршоците и Законот за државни службеници. 
III.    ПОСЛЕДИЦИ ШТО  ЌЕ ПРОИЗЛЕЗАТ
         ОД ПРЕДВИДЕНИТЕ РЕШЕНИЈА


Со донесувањето на  предложениот закон ќе се овозможи полесно остварување на правото на пристап до информациите од јавен карактер, како и усогласеност со системските закони поврзани со неговата примена.
ОДРЕДБИ ОД ЗАКОНОТ ЗА СЛОБОДЕН ПРИСТАП ДО ИНФОРМАЦИИ ОД ЈАВЕН КАРАКТЕР КОИ СЕ МЕНУВААТ
(Службен Весник на Република Македонија бр.13 /06 и бр. 86/08)
I. ОПШТИ ОДРЕДБИ 
1. Предмет на законот 
Член 1
(1) Cо овој закон се уредуваат условите, начинот и постапката за остварување на правото на слободен пристап до информациите од јавен карактер со кои располагаат органите на државната власт и други установи и институции утврдени со закон, органите на општините, на градот Скопје и на општините во градот Скопје, јавните установи и служби, јавните претпријатија, правни и физички лица што вршат јавни овластувања и дејност од јавен интерес, утврдени со закон (во натамошниот текст: иматели на информации). 

(2) Правото за слободен пристап до информации од јавен карактер се остварува согласно со овој и друг закон. 

(3) Комисијата за заштита на правото за слободен пристап до информациите од јавен карактер ќе донесе Упатство за начинот и постапката за спроведување на овој закон. 
Член 3
Определени изрази во овој закон го имаат следново значење: 

- "иматели на информации" се органите на државната власт и други установи и институции утврдени со закон, органите на општините, на градот Скопје и на општините во градот Скопје, јавните установи и служби, јавните претпријатија и правни и физички лица  кои вршат јавни овластувања и делноста од јавен интерес утврдени со закон; 

- "информација од јавен карактер" е информација во која било форма која ја создал и со која располага имателот на информацијата, односно со 

неа располага само имателот на информацијата, согласно со неговите надлежности (во натамошниот текст: информација); 

- "барател на информација" е секое правно и физичко лице без дискриминација по која било основа, на начин и под услови утврдени со овој и друг закон ( во натамошниот текст: барател)и 

- "документ" е секој запис на информација без оглед на нејзината физичка форма или карактеристики, пишан или печатен текст, карти, шеми, фотографии, слики, цртежи, скици, работни материјали, како и звучни, гласовни, магнетски или електронски, оптички или видео снимки во која било форма, како и пренослива опрема за автоматска обработка на податоци со вградени или преносливи мемории за складирање на податоците во дигитална форма.
4. Објавување на листа 
Член 5
Комисијата за заштита на правото за слободен пристап до информациите од јавен карактер еднаш годишно (во средствата за јавно информирање, билтен, интернет страница) објавува листа на иматели на информации од јавен карактер и на одговорното лице на имателот на информации. 

5. Исклучок од слободен пристап до информации 
Член 6
(1) Имателите на информации можат да одбијат барање за пристап до информација во согласност со закон ако информацијата се однесува на: 

1) информација која врз основа на закон претставува класифицирана информација со соодветен степен на тајност; 

2) личен податок чие откривање би значело повреда на заштитата на личните податоци; 

3) информација за архивското работење која е утврдена како доверлива; 

4) информација чие давање би значело повреда на доверливоста на даночната постапка; информација стекната или составена за истрага, кривична или прекршочна постапка, за спроведување на управна и на граѓанска постапка, а чие давање би имало штетни последици за текот на постапката; 

6) информација, што се однесува на комерцијални и други економски интереси, вклучувајќи ги и интересите на монетарната и фискалната политика и чие давање ќе има штетни последици во остварувањето на функцијата; 

7) информација од документ што е во постапка на подготвување и се уште е предмет на усогласување кај имателот на информации, чие откривање би предизвикало погрешно разбирање на содржината; 

8) информација за заштита на животната средина која не е достапна до јавноста заради заштита на здравјето на луѓето и животната средина и 

9) информација која ги загрозува правата од индустриска или интелектуална сопственост (патент, модел, мостра, стоковен и услужен жиг, ознака на потеклото на производот). 

(2) Информациите утврдени во ставот (1) на овој член, стануваат достапни кога ќе престанат причините за нивната недостапност. 

(3) По исклучок од ставот (1) на овој член имателите на информации ќе одобрат пристап до информација, ако со објавувањето на таквата информација последиците врз интересот кој се заштитува се помали од јавниот интерес што би се постигнал со објавувањето на информацијата. 
2. Посредување на информации 
Член 10
(1) Имателот на информации е должен да ја информира јавноста за: 

- основните податоци за контакт со имателот на информацијата и тоа: назив, адреса, телефонски број, број на факс, е-маил адреса и адресата на веб страницата; 

- начинот на поднесување на барање за пристап до информации; 

- прописи кои се однесуваат на надлежноста на имателот на информации, поврзани со регистарот на прописи објавени во службеното гласило; 

- предлог на програми, програми, стратегии, ставови, мислења, студии и други слични документи кои се однесуваат на надлежноста на имателот на информации; 

- сите повици во постапката за јавните набавки и тендерската документација утврдени со закон; 

- податоци за неговите надлежности утврдени со закон; 

- организацијата и трошоците на работењето, како и за давањето на услуги на граѓаните во управната постапка и за своите активности; 

- издавање на информативни билтени и други облици на информирање; 

- интернет страницата за објавување на одлуки, акти и мерки со кои се влијае на животот и работата на граѓаните и 

- други информации кои произлегуваат од надлежноста и работата на имателот на информации. 

(2) Секој имател на информации е должен да овозможи бесплатен пристап до информациите од ставот (1) на овој член. 
2. Усно барање 
Член 13
(1) Ако барателот бара пристап до информација со усно барање, имателот на информацијата е должен на барателот да му овозможи пристап до информацијата, на начин со кој барателот ќе има доволно време да се запознае со нејзината содржина, за што имателот на информацијата составува службена белешка, освен ако се работи за информации од членот 6 став (1) на овој закон. 

(2) Ако имателот на информацијата позитивно одговори на барањето од ставот (1) на овој член, веднаш, а најдоцна во рок од десет дена од денот на поднесување на барањето овозможува запознавање со содржината на бараната информација на начин што му дава на увид или му обезбедува препис, фотокопија или електронски запис од бараната информација. 

(3) Ако имателот на информацијата одговори негативно на барањето, или не може веднаш да одговори на барањето, како и ако барателот има устен или писмен приговор на начинот на запознавањето со информацијата, службеното лице за посредување со информации е должно за барањето да изготви службена белешка во која ќе внесе податоци за барателот, датумот на прием на барањето и да го извести барателот за посебното барање, од носно за бараната информација. 

(4) Во случаите од ставот (3) на овој член натамошната постапка по усно барање продолжува како по писмено барање во согласност со овој закон.
5. Содржина на барањето 
Член 16 
(1) Видот и формата на образецот на барањето за пристап до информациите го утврдува Комисијата и имателот на информацијата е должен да го обезбеди образецот на барателот. 

(2) Барањето содржи назив на имателот на информацијата, личното име и презиме на барателот на информацијата, податоци за можниот застапник или ополномоштеното лице, фирмата или правното лице. 

(3) Во барањето барателот е должен да ја наведе информацијата со која сака да се запознае и на каков начин сака да се запознае со содржината на бараната информација (увид, препис, фотокопија , електронски запис). 

(4) Барателот не мора да го образложи барањето, но е потребно да наведе дека се работи за барање за пристап до информации. 

(5) Ако според предметот на барањето произлегува дека се работи за барање за пристап до информации согласно со овој закон, имателот на информацијата задолжително го разгледува барањето во согласност со овој закон. 
6. Дополнување и одбивање на барањето 
Член 17
(1) Ако барањето е непотполно и поради тоа имателот на информацијата не може да постапува, тој ќе побара од барателот на информацијата да го дополни барањето, со укажување на последиците ако тоа не го направи. Барателот е должен да го дополни барањето во рок од три дена од денот на известувањето за потребата од дополнување на барањето, односно во рок од три дена од денот на приемот на известувањето за потребата од до 

полнување на барањето. 

(2) Службеното лице определено за посредување на информации е должно на барателот да му даде соодветна помош при дополнување на барањето. 

(3) Ако барателот не постапи согласно со ставовите (1) и (2) на овој член, имателот на информацијата со заклучок ќе констатира дека барањето е повлечено. 

(4) Ако барањето и по дополнувањето не ги исполнува условите од членот 16 на овој закон и поради тоа имателот на информации не може да го разгледува барањето, имателот на информации ќе донесе решение со кое ќе го отфрли барањето. 
7. Препраќање на барањето 
Член 18 
(1) Ако имателот на информации што го примил барањето не располага со бараната информација веднаш, а најдоцна во рок од десет дена од денот на приемот на барањето, е должен да го препрати барањето до имателот на информации кој според содржината на барањето е имател на информацијата и за тоа ќе го извести барателот. 
(2) Рокот за добивање на информацијата почнува да тече од денот на добивањето на барањето кај имателот на информацијата на кој му е препратено барањето од ставот (1) на овој член. 
Член 21
(1) Имателот на информацијата е должен веднаш да одговори по барањето на барателот, а најдоцна во рок од 30 дена од денот на приемот на барањето. 

(2) Имателот на информацијата ја дава во бараната форма, освен ако бараната информација веќе постои во однапред пропишана форма и е достапна за јавноста и ако е поповолно информацијата да се достави во поинаква форма од бараната, за што имателот на информацијата ја образложува причината за ваквиот начин на доставување. 

Член 22
(1) Ако на имателот на информацијата му е потребно подолго време од рокот утврден во членот 21 од овој закон за да овозможи делумен пристап до информацијата, согласно со членот 7 од овој закон или поради обемноста на бараниот документ може да се продолжи рокот, но најмногу до 40 дена од денот на приемот на барањето. 

(2) За продолжувањето на рокот од ставот (1) на овој член, како и за образложението на причините за продолжување, имателот на информацијата е должен писмено да го извести барателот, најдоцна во рок од три дена пред истекот на рокот од членот 21 на овој закон. 

(3) Барателот на информацијата има право да поднесе жалба до Комисијата за заштита на правото за слободен пристап до информациите од јавен карактер, во рок од осум дена, ако имателот на информацијата не постапи во рокот од ставот (1) на овој член. 
11. Доставување одговор по бараната информација 
Член 24 
(1) Ако имателот на информацијата позитивно одговори на барањето, веднаш му овозможува на барателот запознавање со содржината на бараната информација и тоа со увид, препис, фотокопија или електронски запис. 

(2) Ако барателот бара да му се даде информацијата на увид, имателот на информацијата е должен да му овозможи увид на тој начин што барателот ќе има доволно време да се запознае со нејзината содржина. 

(3) Ако, како резултат на добиената информација, произлезе барање за дополнителна информација поврзана со документите кои ги поседува имателот на информацијата, бара телот поднесува ново барање, согласно со членовите 15 и 16 од овој закон, заедно со одговорот што веќе го добил. 

(4) Ако барателот смета дека информацијата со која се запознал не е информација што ја навел во барањето, може да бара од имателот на информации да му се овозможи запознавање со информацијата што ја навел во барањето најдоцна во рок од десет дена по приемот на повторното барање кај имателот на информацијата. 
13. Одбивање и известување по барањето 
Член 26 
(1) Имателот на информацијата може во целост или делумно да го одбие барањето, ако утврди дека бараната информација е информација од членот 6 став (1), а притоа имајќи го предвид и членот 6 став (3) на овој закон. 
(2) Ако барањето се однесува на информација со која не располага имателот или ако бараната информација веќе е објавена во согласност со членовите 18 и 23 од овој закон, барателот писмено се известува.

15. Жалбена постапка 
Член 28
(1) Против решението со кое имателот на информацијата го одбил барањето, барателот има право на жалба во рок од 15 дена од денот на приемот на решението до Комисијата за заштита на правото за слободен пристап до информациите од јавен карактер. 

(2) Барателот има право да поднесе жалба до Комисијата за заштита на правото за слободен пристап до информациите од јавен карактер кога имателот на информацијата не постапил во согласност со членовите 20 став (4), 24 став (4) и 26 став (1) од овој закон во рок од осум дена од денот на приемот на актот . 

(3) Комисијата за заштита на правото за слободен пристап до информациите од јавен карактер решава по жалбата на барателот во рок од 15 дена од денот на приемот на жалбата. 

(4) Постапката по жалбата од ставот (2) на овој член се спроведува според одредбите на Законот за општата управна постапка. 
1. Статус на Комисијата 
Член 30
(1) Комисијата за заштита на правото за слободен пристап до информациите од јавен карактер (во натамошниот текст: Комисијата) е независна во своето работење и во донесувањето на одлуките во согласност на надлежностите утврдени со овој закон. 

(2) Средствата за работа на Комисијата се обезбедуваат од Буџетот на Република Македонија. Седиштето на Комисијата е во Скопје. Комисијата за својата работа одговара пред Собранието на Република Македонија до кое поднесува годишен извештај за својата работа. 
2. Состав, именување и разрешување на Комисијата 
Член 31
(1) Комисијата е составена од пет члена од кои еден е претседател, а друг заменик на претседателот. Мандатот на членовите е пет години со право на повторен избор. Претседателот и заменикот на претседателот својата функција ја вршат професионално. 

(2) На предлог на Владата на Република Македонија претседателот, заменикот на претседателот и членот на Комисијата кој е претставник на невладиниот сектор ги именува и разрешува Собранието на Република Македонија за период од пет години со право на повторен избор. 

(3) Двајца членови на Комисијата од редот на стручната служба на Комисијата на предлог на Владата на Република Македонија ги именува и разрешува Собранието на Република Македонија за период од пет години со право на повторен избор. 

(4) Претседателот на Комисијата ја застапува, претставува и раководи со работата на Комисијата. 

(5) За претседател и заменик на претседателот на Комисијата, како и член кој е претставник од невладиниот сектор може да биде именувано лице државјанин на Република Македонија, кој ужива углед и е истакнат во областа на информирањето и пристапот до информации од јавен карактер. 

(6) Претседателот, заменикот на претседателот и членовите на Комисијата за време на траење на нивниот мандат не можат да вршат должности во органите на политичките партии. 

(7) Собранието на Република Македонија ги разрешува од должност претседателот, заменикот на претседателот и членот на Комисијата пред истекот на мандатот на предлог на Владата на Република Македонија, ако тоа сам го бара, во случај на болест поради која нема да биде во состојба да ги извршува своите задачи или кога работи спротивно на одредбите на овој закон. 

(8) Ако на член на Комисијата или негов заменик му престане функцијата врз основа на ставот (7) од овој член пред истекот на неговиот  мандат, по предлог на Владата на Република Македонија, Собранието на Република Македонија именува нов член со нов мандат во Комисијата.

3. Надлежност на Комисијата 
Член 32
Комисијата ги врши следниве работи: 

- одлучува по жалби против решението и заклучокот со кој имателот на информацијата го одбил барањето за пристап до информации на барателите на информации; 

- се грижи за спроведување на одредбите од овој закон; 

- подготвува и објавува листа на иматели на информации; 

- дава мислења по предлози на закони со кои се уредува слободен пристап до информации; 

- презема активности на планот на едукацијата на имателите на информации за овозможување на барателите слободен пристап до информациите со кои тие располагаат; 

- соработува со имателите на информации во однос на остварувањето на правото на пристап до информации; 

- дава предлози за потребните средства за работа на Комисијата при изготвувањето на Буџетот на Република Македонија; 

- донесува Деловник за својата работа; 

- подготвува годишен извештај за својата работа и го доставува до Собранието на Република Македонија; 

- извршува работи на меѓународна соработка поврзани со извршувањето на меѓународните обврски на Република Македонија, учество во спроведувањето на проекти на меѓународните организации и соработува со органите на другите земји и институции од областа на слободниот пристап до информации од јавен карактер; 

- донесува статут, како и други акти со кои го уредува начинот на работа и организацијата на Комисијата и 

- врши и други работи утврдени со овој и друг закон. 

4. Начин на работа 
Член 33
Комисијата работите од својата надлежност ги врши на седница. Начинот на работа и одлучување се уредуваат со Статутот, за кој согласност дава Собранието на Република Македонија. 

5. Стручна служба 
Член 34
Управните, стручните и другите административно-технички работи на Комисијата ги врши стручна служба со која раководи раководител, кој го именува и разрешува Комисијата. 

6. Судска заштита 
Член 35
Против решението на Комисијата може да се поднесе тужба за поведување управен спор до надлежниот суд. 
VIII. ГОДИШЕН ИЗВЕШТАЈ 
Член 37
(1) Одговорното лице на имателот на информацијата е должен да подготви годишен извештај за спроведување на овој закон и да го достави до Комисијата до 31 јануари во тековната година за претходната година. 

(2) Извештајот од ставот (1) на овој член содржи: 

- податоци за службените лица задолжени за посредување на информации кај имателите на информации; 

- број на поднесени барања; 

- број на позитивно одговорени барања; 

- број на одбиени барања со наведување на причините за секое одбиено барање; 

- број на вложени приговори и одлуки, со опис на одлуката како и со наведување на причините за донесената одлука во случај на повторно одбивање на бараната информација; 

- број на поведени управни спорови против конечната одлука или во случај на молк на имателот на информации и 

- број и список на донесени судски одлуки во кои тужбата на барателот во управниот спор е позитивно решена, како и наведување на причините на кои се темели одлуката на надлежниот суд. 

(3) Комисијата изготвува заеднички извештај за спроведување на овој закон врз основа на добиените податоци од извештаите од имателите на информации и до 31 март во тековната година за претходната година го доставува до Собранието на Република Македонија. 

(4) Извештајот од ставот (3) на овој член по разгледувањето и прифаќањето од страна на Собранието на Република Македонија се објавува во средствата за јавно информирање (билтен, интернет страница). 

Член 38
Се ослободува од одговорност вработен во државната администрација кој ќе даде заштитена информација, доколку таа е од значење за откривање на злоупотреба на службената положба и коруптивно однесување, како и за спречување на сериозни закани за здравјето и животот на луѓето и загрозување на животната средина. 
IX. КАЗНЕНИ ОДРЕДБИ 
Член 39
Cо парична казна од 30.000 до 50.000 денари ќе се казни за прекршок одговорното, односно службеното лице кај имателот на информацијата кој нема да даде информација од јавен карактер во согласност со одредбите на овој закон. 

Член 40
Cо парична казна од 30.000 до 50.000 денари ќе се казни за прекршок одговорното, односно службеното лице кај имателот на информацијата кој ќе даде податоци во спротивност со членот 6 став (1) на овој закон, кој ќе одбие или одобри пристап до информација спротивно на одредбите од овој закон, а поради тоа настанала штета за барателот, за јавноста или интересот кој се заштитува со таа информација. 
Член 41
Cо парична казна од 20.000 до 40.000 денари ќе се казни за прекршок одговорното лице кај имателот на информацијата кој нема да определи службено лице надлежно за посредување при остварувањето на правото на слободен пристап до информации (член 8). 

Член 42
Cо парична казна од 20.000 до 50.000 денари ќе се казни за прекршок одговорното лице кај имателот на информации кој нема да ја води и ажурира евиденцијата на информации со кои тој располага и нема да ги објавува на соодветен начин достапен на барателот, согласно со членот 9 од овој закон. 
Член 43
(1) Cо парична казна од 20.000 до 40.000 денари ќе се казни за прекршок одговорното лице кај имателот на информации ако не обезбеди за барателите простории за увид во бараните информации (член 11). 

(2) Cо парична казна од 20.000 до 50.000 денари ќе се казни за прекршок службено лице за посредување со информации кај имателот на информации ако на барателите не им укажува помош при барањето на информациите во согласност со овој закон (член 11).                       
Член 44
(1) Cо парична казна од 20.000 до 50.000 денари ќе се казни за прекршок службеното лице за посредување со информации кај имателот на информацијата доколку во предвидениот рок неосновано не ја посредува информацијата (член 21). 

(2) Cо парична казна од 20.000 до 50.000 денари ќе се казни за прекршок лице кај имателот на информација кое во жалбената постапка нема да достави или ќе спречи увид во документот од страна на Комисијата (член 32). 
Член 45

Cо парична казна од 5.000 до 30.000 денари ќе се казни за прекршок одговорното лице кај имателот на информацијата кое нема да подготви годишен извештај за спроведување на овој закон и истиот нема да го достави до Комисија
ЗАКОН ЗА ИЗМЕНУВАЊЕ НА ЗАКОНОТ ЗА СЛОБОДЕН ПРИСТАП ДО ИНФОРМАЦИИ ОД ЈАВЕН КАРАКТЕР

Службен весник на Р. Македонија бр.86/08 од 14.07.2008 година

Член 1

Во Законот за слободен пристап до информации од јавен карактер (“Службен весник на Република Македонија“ број 13/2006) насловот Главата IX се менува и гласи: “Прекршочни одредби“.

Член 2

Во членот 39 зборовите: “Со парична казна од 30.000 до 50.000денари ќе се казни за прекршок“ се заменуваат со зборовите: “Глоба во износ од 500 до 800 евра во денарска противвредност за прекршок ќе се изрече на“.

Член 3

Во членот 40 зборовите: “Со парична казна од 30.000 до 50.000 денари ќе се казни за прекршок“ се заменуваат со зборовите: “Глоба во износ од 500 до 800 евра во денарска противвредност за прекршок ќе се изрече на“.

Член 4

Во членот 41 зборовите: “Со парична казна од 20.000 до 40.000 денари ќе се казни за прекршок“ се заменуваат со зборовите: “Глоба во износ од 400 до 700 евра во денарска противвредност за прекршок ќе се изрече на“.

Член 5

Во членот 42 зборовите: “Со парична казна од 20.000 до 50.000 денари ќе се казни за прекршок“ се заменуваат со зборовите: “Глоба во износ од 400 до 800 евра во денарска противвредност за прекршок ќе се изрече на“.

Член 6

Во членот 43 став 1 зборовите: “Со парична казна од 20.000 до 40.000 денари ќе се казни за прекршок“ се заменуваат со зборовите: “Глоба во износ од 400 до 700 евра во денарска противвредност за прекршок ќе се изрече на“.

Во ставот 2 зборовите: “Со парична казна од 20.000 до 50.000 денари ќе се казни за прекршок“ се заменуваат со зборовите: “Глоба во износ од 400 до 800 евра во денарска противвредност за прекршок ќе се изрече на“.

Член 7

Во членот 44 став 1 зборовите: “Со парична казна од 20.000 до 50.000 денари ќе се казни за прекршок“ се заменуваат со зборовите: “Глоба во износ од 400 до 700 евра во денарска противвредност за прекршок ќе се изрече на“.

Во ставот 2 зборовите: “Со парична казна од 20.000 до 50.000 денари ќе се казни за прекршок“ се заменуваат со зборовите: “Глоба во износ од 400 до 800 евра во денарска противвредност за прекршок ќе се изрече на“.

Член 8

Во членот 45 зборовите: “Со парична казна од 5.000 до 30.000 денари ќе се казни за прекршок“ се заменуваат со зборовите: “Глоба во износ од 100 до 500 евра во денарска противвредност за прекршок ќе се изрече на“.

Член 9

Овој закон влегува во сила осмиот ден од денот на објавувањето во “Службен весник на Република Македонија“.

